
КМҚК «Павлодар қаласының №26 арнайы балабақшасы»
«Мұғалім-логопед жұмысында ерекше білім беруді қажет ететін балаларды психологиялық-педагогикалық қолдау аясында заманауи тәсілдерді қолдану»
Қарлығаш Искаковна Утетилеуова

            Қазіргі таңда білім беруде ерекше қажеттіліктері бар балаларды шектеуге жол бермеу туралы ой жалпыға бірдей танылған. Қазақстан Республикасының Білім беру саясаты әлемдік үрдістерге сәйкес дами отырып, басым міндеттердің бірі ретінде білім берудің әртүрлі деңгейдегі әрбір баланың зияткерлік дамуын, психофизиологиялық және жеке ерекшеліктерін ескере отырып, барлық балалар үшін білім беру қызметтерінің қолжетімділігін қамтамасыз ету міндетін алға тартып отыр.  2011 жылдан бастап Республикада барлық тұлғалардың сапалы білім алу құқығы мен жеке айырмашылықтарын тануға негізделген инклюзивті білім беру тұжырымдамасы дәйекті түрде іске асырылуда. "Ерекше білім беру қажеттіліктері" білім беру жүйесінің бір бөлігіне айналып, әр баланың бірегейлігін, оның қажеттіліктерді іске асыру құқықтарын түсінуін, қоғамның оқу үшін қажетті жағдайлар жасау жауапкершілігін растайтын жаңа идеологияны көрсетіп отыр. 
Ол балалардың ерекше білім беру қажеттіліктерін түсінудің заманауи тәсілдерін, мектепке дейінгі білім беру ұйымдарында ерекше білім беру  және әдістемелік негіздерін ғылыми негіздеу мен ашудан тұрады.
РПМПК деректері бойынша 2020 жылғы 01-қаңтарға елімізде мектеп жасына дейінгі ерекше білім беру қажеттіліктері бар 49 мыңнан астам бала тіркелген, олардың 18-мыңнан астамы жалпы білім беретін балабақшаларға біріктірілген (37%). Соңғы бес жылда бұл көрсеткіш 6% - ға өсті, бұл   мектеп жасына дейінгі интеграцияланған балалар санының өскенін көрсетеді. Алайда, жергілікті жерлерде психологиялық-педагогикалық қолдау алатын соңғылардың үлесі 5% - ға азайды. Бұл жағдай мектепке дейінгі білім берудегі инклюзивті процестер жеткілікті қарқынды дамымағанын көрсетеді.
Психологиялық-педагогикалық сүйемелдеу-педагогтар мен мамандардың жүйелі ұйымдастырылған қызметі, оның барысында баланың мүмкіндіктері мен қажеттіліктеріне сәйкес табысты оқуы мен дамуы үшін әлеуметтік-психологиялық және педагогикалық жағдайлар жасалған.
Білім алуға арналған арнайы оқу бағдарламалары мен оқыту әдістерін және өзге де құралдарды, тіршілік ету ортасын, сондай-ақ медициналық әлеуметтік және өзге де қызметтерді қамтитын жағдайлар, ерекше білім беру қажеттіліктері бар  балалардың жалпы білім беретін  бағдарламаларын меңгеруі мүмкін емес. Арнайы кабинет-ерекше білім беру қажеттіліктері бар балалармен топтық және жеке сабақтарды   өткізуі үшін жабдықталады.
 Мүмкіндігі шектеулі балалардың ақаулық типтеріне сәйкес арнаулы білім беру бағытындағы оқу бағдарламалары мүмкіндігі шектеулі балалардың психофизикалық ерекшіліктерін есепке ала отырып әзірлентін оқытудың жеке бағдарламасы. Инклюзивті оқыту негізінде балалар құқығын кемсітпеу, адамдарға деген теңдік қатынасты қамтамасыз ету, оларға арнайы жағдай қалыптастыру негізі жатыр. Бала – біздің болашағымыз. Балаларға бәріміз жауаптымыз.
          Инклюзивті оқыту – барлық балалардың мұқтаждықтарын ескеретін , ерекше қажеттіліктері бар балалардың білім алуын қамтамасыз ететін жалпы білім үрдісінің дамуы.
Балабақшада ерекше білім беру қажеттіліктері бар балаларды психологиялық-педагогикалық қолдауды ұйымдастыру үшін дербес құрылымдық бірлік қажет, ол мектепке дейінгі білім беру мекемесінің тәрбиеленушілерінің білім беру қажеттіліктерін қанағаттандыру үшін тиісті жағдайлар жасауға бағытталған педагогтар мен мамандардың үйлестірілген қызметіне ықпал етеді. Мұндай құрылымдық бірлік психологиялық-педагогикалық қолдау қызметі болып табылады.        
Психологиялық-педагогикалық сүйемелдеу қызметінің міндеттері: 
1) Әрбір тәрбиеленушінің жеке ерекшеліктерін және ерекше білім беру қажеттіліктерін анықтау; 
2) Психологиялық-педагогикалық сүйемелдеудің жеке бағдарламаларын әзірлеу және іске асыру; 
3) Ерекше білім беру қажеттіліктері бар балаларға психологиялық-педагогикалық көмектің заманауи технологияларын қолдану; 
4) Педагогтер мен ата-аналарға ерекше білім беру қажеттіліктері  бар балаларды тәрбиелеу және оқыту мәселелері бойынша консультациялық және ақпараттық қолдау көрсету; 
5) Баланың даму деңгейіне таңдап алынған бағдарламаның жеткен жетістіктеріне үнемі бақылау жүргізіп отыру
Психологиялық-педагогикалық сүйемелдеу қызметінің мәселелерін шешу келесі принциптерге негізделген:
- Әрбір бала үшін жетістікке жету – өзінің мүмкіндігіне қарай орындай алатын әрекетін жүзеге асыру;
-Әлеуметтік бейімделу, тәрбиелеу, оқыту қызметіне барлық қатысушылармен ерекше сұранысқа ие балалардың жағымды, өзара қарым-қатынасын қалыптастыру;
- Олардың сұраныстары мен мүмкіндіктерін ескере отырып, жан-жақты дамуына жағдай туғызу керек және әлеуметтік тұрғыда дұрыс мінез-құлық қалыптастыру; 
- Мектепке дейінгі ұйымдарда мүмкіндігі шектеулі балаларға қажетті құралдармен қамтамасыз ету;; 
- Көңіл-күйі, тұлғалық дамуының кемшіліктеріне, жоғары деңгейдегі түзетулер жасау.
Психологиялық-педагогикалық сүйемелдеу қызметі мектепке дейінгі ұйымның негізінде құрылатын командалық жұмысты қарастыру:
- Оқу іс-әрекетіндегі қиындықтарды және балалардың ерекше білім беру қажеттіліктерін анықтау мен бағалауға бірыңғай тәсіл мен талаптарды сақтау; 
-Мүмкіндігі шектеулі балаларға  ерекше білім беру назарсыз қалмауы үшін әр педагог әдіс-тәсілдерін нақты ойластыру қажет.
 - Жүйке және дене дамуы бұзылған тәрбиеленушілерге, жанұясына кеңестік көмек көрсету, баласының оқу және тәрбие үрдісіне ата-анасын қатыстыру, өйткені, оларда даму ерекшелігіне деген оң қарым-қатынас қалыптастыру.  
- Сүйемелдеу мамандары арасындағы жауапкершілікті бөлу.
Балабақша тәрбиешілері, әдетте, тәрбие мен оқытудың белгіленген стандарттарын қанағаттандыратын "орта" тәрбиеленушіге бағытталған бірыңғай білім беру және оқу мақсаттары мен міндеттеріне қол жеткізуге бағытталған. Нақты тәжірибе көрсеткендей, әрбір мектепке дейінгі ұйымда білім беру қиындықтары таныс нормалардан асып түсетін және оқумен байланысты мерзімді немесе тұрақты қиындықтарды бастан кешіретін балалардың осындай санаты бар. Мұғалім-логопедтердің алдында тәрбиеленушілердің,  олар қандай себептерге байланысты болса да, балалар арасындағы айырмашылықтарды толық қабылдаған кезде жеке білім беру қажеттіліктерін қанағаттандыру міндеті тұрады. Мүмкіндігі шектеулі балалар инклюзивтік білім алуда логопед, дефектолог, дене шынықтыру нұсқаушысы, психологтың жылдық жоспарларына сәйкес күннің ІІ жартысында өзімен жасты балалармен қатысады (сурет салу, жапсыту т.б.) және мамандардан оқу-тәрбие және танымдық-педагогикалық көмек алады. Даму мүмкіндігі шектеулі балалар жалпы топта тәрбиешілердің ұйымдастырған оқу іс-әрекеттеріне қатысып үлгілік оқу бағдарламасы бойынша білім алады. Мектепке дейінгі ұйымдардың білім беру ортасы баланың білім беру процесіне қосылуын және әр тәрбиеленушінің мүмкіндігіне қарай пайдалы таңдауына мүмкіндік жасайды. Оқу-тәрбие үдерісін ұйымдастыруда тәрбиеші педагогтардың арнайы білімдерінің болмауы және мамандар тарапынан тұрақты кеңестің аздығы.  Осындай шараларға қатыстыру арқылы балалар ұжымда өмір сүріп, құрбыларымен қарым-қатынасқа түсуге үйренеді. Ең бастысы, бұл балалар болашақта жалғызсырамай, өздерімен жасты балалармен бірге тәлім-тәрбие алуды жалғастырады. Тек осы жағдайда ғана,  балалардың өздерін қоғамның толыққанды азаматы ретінде қабылдауына жағдай туады. Мемлекетіміздің әрбір азаматы – ұлттық құндылықтарымыз, әр баласы еліміздің ертеңі екенін ескерсек әрбір мүмкіндігі шектеулі балалардың сапалы білім алып, азамат болып қалыптасуына жағдай жасау біздің міндетіміз. Аталған бағыттар жүзеге асырылса, мектепке дейінгі ұйымдар мен инклюзивті білім беру жағдайындағы жалпы білім беретін мектептердің арасындағы сабақтастық ертеңгі күнгі болашақ саналы азаматтарымызды тәрбиелеуге мол үлесін қосатынына кәміл сенеміз.

